Synod Information & Publicity Department, Synod Office , Annexe Building, Mission Veng, Aizawl

®Synfocity = 873

mail us at : mzsynfo@gmail.com; mizoramsynod@gmail.com - Phone - 2314648\ January 27, 2023

O

Kohhran Inpumkhatna chungchanga inrawnkhawmna

January 24, 2023 (Thawhlehni) chawhma dar 10:30 khan Mizorama Kohhran Inpumkhatna
chungchanga inrawnkhawmna, Sap Upa leh Pu Buanga Hall, BCM Headquarters Office, Serkawn,
Lunglei-ah neih a ni.

He inrawnkhawmna hun hi Rev. Dr. C. Chawnghmingliana, Synod Moderator-in a kaihruai a, chibai
bukna, inlawmna leh inhmelhriattirna neih a nih hnuah Kohhran inpumkhatna tur atana thil pawimawh
hrang hrang sawi ho nghal a ni.

Kohhran aiawha Inrawnkhawmnaa telte chuan Church Council din ni se, a hming atan "Council of
Churches in Mizoram" tih ni sela, an ti a. A ruangam lo duang turin Drafting Committee hetiang hian an siam:

MPC atangin Rev. Dr. K. Lallawmzuala, Executive Secretary leh Rev. Dr. Lalhmangaiha

BCM atangin Rev. K. V. Thanga leh Rev. R. Lalnunzira.

LIKBK atangin Rev. Dr. L.H. Lalpekhlua leh Rev. Th. Vanlalzauva

ECM atangin Rev. P. Riabi leh Senior Executive Secretary ni lai

Salvation Army atangin Lt. Colonel Lalhriatpuia leh Lt. Colonel Lalramliana Hnamte
May 19, 2023-ah Church Council ruangam an duan hi thlir ho tura meeting neih leh tur a ni a.
Aizawlah Salvation Army-ten an thleng ang.

He inrawnkhawmnaah hian Mizoram Presbyterian Church atangin Rev. Dr. C. Chawnghmingliana,
Moderator; Rev. V.L. Luaia Hranleh, Executive Secretary; Rev. Dr. K. Lallawmzuala, Executive Secretary;
Rev. P.C. Pachhunga, Finance Officer-te bakah Rev. H. Remthanga leh Rev. Dr. Lalhmangaiha-te an kal.
Evangelical Church of Maraland (ECM) atangin Rev. Dr. F.C. Beichho hovin mi 4 an kal a, Salvation
Army atangin Commissioner Lalkiamlova hovin mi 6 an kal a, Lairam Isua Krista Baptist Kohhran
(LIKBK) atangin Rev. T.C. Lalsanghmuna, Assembly Chairman Elect hovin mi 6 an kal a, Baptist Church
of Mizoram atangin Rev. K.V. Thanga, President Elect hovin mi 8 an kal bawk.

Synod 2015 General 1-na chuan "Mizoram Kohhrante inpumkhatna kawng zawn" tha a ti a. SEC
bawhzui atan a dah a. Hemi thu bawhzuina kal zelah Missionary din kohhran-te - PCI, BCM, ECM leh
LIKBK te inbiakpui phawt a, a tul ang zelin kohhran pawl dangte pawh sawm khawm zel ila, tih a ni a.
Hemi chungchangah hian Kohhran hruaitute inrawnkhawm rawt a ni a, Salvation Army pawh sawm tel
tha tih tlan a ni a. Tichuan, PCI, BCM, ECM, LIKBK leh Salvation Army hruaitute nen Kohhran
Inpumkhatna leh thawh hona, Church Council din chungchang inrawnkhawmna hun hi hman a ni ta a ni.

Synod Mission Board
¢ Jharkhand Mission Field
January 21, 2023 (Inrinni) khan mi pahnih Lal Isua zui turin an inpe a, January 22, 2023 (Pathianni) khan mi
pakhat Lal Isua zui turin an inpe a, kohhran dang atangin mi pathum kan Kohhranah an rawn inpe bawk.
+ Karbi Anglong Mission Field
January 22, 2023 (Pathianni) khan mi pakua Lal Isua zui turin an inpe.
+ Arunachal & Assam Mission Field (West)
January 22, 2023 (Pathianni) khan mi pahnih Lal Isua zui turin an inpe.
¢ Assam Mission Field
January 22, 2023 (Pathianni) khan mi pahnih Lal Isua zui turin an inpe.
¢ Masihi Sangati
January 22, 2023 (Pathianni) khan Kolasib Venglai Masihi Sangati te rawngbawlnaah mi pakhat Lal Isua
Zui turin a inpe.
¢ Zin
January 25 & 26, 2023 khan Baktawng Kohhran Jubilee hmanpuiin Rev. R. Lalhmingsanga, Secretary,
Mission Board a kal.

Trust
January 23 - 25, 2023 chhung khan Kolkata-ah Biak In leh Synod Transit Accommodation (STA) sak
tur enpuiin Pu Lalhriatrenga, J.E a kal.

FG&CC
January 25 - 28, 2023 chhung hian Khawzawl leh Champhai FG&CC Centre tlawhin Rev. Lalsangbera,
Director a kal.

Finance

¢ January 27, 2023 (Zirtawpni) zan hian Salem Mualpui Kohhranah Accounts Training neihpui turin
Pu Zaihmingthanga Fanai, Accountant leh Pu Lalhruaizela Ralte, OA te an kal ang.

¢ January 28, 2023 (Inrinni) hian Laipuitlang Kohhranah Accounts Training neihpui turin Upa Lalrosanga
Kawlni, OA leh Upa David Lalnunfela, OA te an kal ang.

MSSU

¢ January 28, 2023 (Inrinni) hian Zemabawk North Kohhran Hall-ah Zemabawk North Kohhran
Sunday School zirtirtu training neihpui turin Pu Lalhmunzauva Tlau, Asst. Coordinator leh MSSU
Trainer-te Upa K. Zoremsanga leh Upa John Lalruatliana te an kal ang a, zan inkhawmah "Naupangte
hnena rawngbawlna" thuchah Upa K. Zoremsanga'n a sawi ang.

¢ January 28, 2023 (Inrinni) hian Bungtlang Kohhran Hall-ah Bungtlang Bial Sunday School zirtirtu
training neihpui turin MSSU Trainer-te, Upa Hrilthansanga, Upa K. Vanlalnghaka leh Upa Isak
Zarzoliana Chhangte te an kal ang.

Synod Relief Fund
Chhimtawp Presbytery huam chhung hmun hrang hranga Bangladesh atanga raltlan mi eng emaw zat
hnena sem turin Synod Relief Fund atangin X 5,00,000/- pek a ni.

Sunna : Rev. Lalsawichhunga, kum 68

Rev. Lalsawichhunga, kum 68 i/c Masihi Sangati (Kawl), Zuangtui chu January 24, 2023 (Thawhlehni)
chawhma dar 11:45 khan Aizawl Civil Hospital-ah Stroke vangin a thi a. Rev. Lalsawichhunga hi Kawl
enkawl tura lak niin, kuminah a hna hi a rawn zawm thar a ni. A ruang hi an chenna in, Zuangtuiah leh
a farnu chenna, Hlimenah chawlhpui a nih hnuin Tahan (Myanmar)-ah lak chhoh a ni.

Mizoram People Forum (MPF)
January 27, 2033 (Zirtawpni) chawhnu dar 1 khan Mizoram People Forum (MPF) chuan Synod
Committee Room I-ah President kal chhuak leh a thar charge inhlanna hun an hmang.

President kal chhuak, Rev. Dr. Vanlalnghaka Ralte-in President thar Rev. Dr. C. Chawnghmingliana
hnenah President mawhphurna a hlan a. MPF a kaihhruaina turah tlin tak leh tha taka thawk zel turin
duhsakna a hlan. Rev. Dr. C. Chawnghmingliana hi Mizoram Synod Moderator hna chelh mektu a ni
a. Kum 2023 chhunga MPF President atan MPF Governing Board-in a ruat a ni. Charge inhlanna hun
hi MPF Governing Board member-ten an hmanpui a ni.

Tun dinhmunah MPF-ah hian Kohhran leh NGO hrang hrang 11 - Mizoram Presbyterian Kohhran,
Catholic Church, Evangelical Church of Maraland (ECM), Lairam Isua Krista Baptist Kohhran (LIKBK),
Evangelical Free Church of India (EFCI), Wesleyan Methodist Church, Central Young Mizo Associa-
tion (YMA), Mizoram Upa Pawl (MUP), Mizo Hmeichhe Insuihkhawm Pawl (MHIP), Mara Thythlia Py
(MTP) Headquarters, Siaha leh Young Lai Association (YLA) Headquarters, Lawngtlai te an tel a ni.

FM Zoawi - Aizawl & Lunglei
JANUARY 27, 2023 (ertawpm) @ 7:30 p.m.

Solo :  Esther Lalthianghlimi - Ka damlai nun kawng

Zaipawl :  Bilkhawthlir Kohhran Zaipawl - Lungawina khawvel

Thusawi : Upa K. Vanlalnghaka - Naupangte Pathian thua kaihhruai leh enkawl
Solo :  H. Lalmuankimi - A lo kal dawn

Zaipawl :  Bungkawn Bial Zaipawl - Kan dam lai nite

O Susamachar Prasaran Programme :
JANUARY 29, 2022 (Pathianni) 5:00 pm. :

Group/Choir/Solo : Jubilee Kohhran - Yeshu Ne
Group/Choir/Solo . Central PYF Choir - Krus Par

Sermon :  Rev. B. Zobiaktluanga

Group/Choir/Solo :  Zemabawk Bial Masihi Sangati - Jiboner Last
Group/Choir/Solo :  Hmingtea Tochhawng - A nugra ha kari

O Moderator leh Executive Secretary-te Programme:
Rev. Dr. C. Chawnghmingliana : Moderator
January 29, 2023 Chawhma - Tanhril Vengthlang Kohhran, Tanhril Bial
Chawhnu - Ramrikawn Kohhran, Tanhril Bial
Zan - Tanhril MZU Veng Kohhran, Tanhril Bial

February 1, 2023 Synod Mission Board

February 3, 2023 Synod Trust committee

February 2, 2023 Hospital Board

Rev. C. Zorammawia : Senior Executive Secretary

January 27 - 29, 2023 Pastor Quarters thar hawn leh Kohhran tlawh, Siaha
January 31, 2023 Thusawi - Missionary Orientation Training
February 1, 2023 Synod Mission Board

February 3, 2023 Synod Trust committee

February 5, 2023 Ramthar Campaign, Ramthar Veng Kohhran

Rev. V.L. Luaia Hranleh : Executive Secretary
January 30 & 31, 2023 Synod Rescue Home tlawh, Champhai

February 1, 2023 MSSU Media Ministry Committee, leh
Thusawi - Pro. Pastor Orientation (Zan)

February 2, 2023 Hospital Board

February 3, 2023 Synod Trust Committee

Rev. Dr. K. Lallawmzuala : Executive Secretary

January 30, 2023 Synfo Committee

January 31, 2023 Central KTP Committee

February 1, 2023 Synod Mission Board

February 2, 2023 Thusawi - Pro. Pastor Orientation

February 3, 2023 Synod Trust Committee

February 5, 2023 Missionary Tirh chhuah (Chawhnu), leh
Masihi Sangati Awareness Campaign, Chawlhhmun Kohhran (Zan)

HRIATTIRNA

Missionary Training College (MTC)-ah Bachelor of Missiology (B.Miss) zir duh tan dil theih a ni leh ta.
Dilna Form leh Prospectus hi * 50/- pein office hun chhungin MTC Office atangin lak chhuah theih a ni e.
Dil thei chin : Class XII pass chin

Dil theih hun chhung : February 9, 2023 (Ningani)

Entrance Test : February 21, 2023 (Thawhlehni), 9:30 a.m @ MTC
Interview : February 24, 2023 (Zirtawpni), 10:30 a.m @ Synod Committee Room-I
Principal
Missionary Training College
Mission Vengthlang

